
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ՄԻՋԵՎ ՆԵՐՄՈՒԾՄԱՆ ՄԱՔՍԱՏՈՒՐՔԵՐԻ ԳՈՒՄԱՐՆԵՐԻ ՓՈԽԱՆՑՄԱՆ ՄԱՍՈՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների  նախարարություն
	

	1.  Նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցմանը կամ ծախսերի ավելացմանը հանգեցնող դրույթներ առկա չեն:
	


	2. ՀՀ արդարադատության նախարարություն
	   16.06.2022
01/14.2/26493-2022

	Նախագիծը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:  
	Ընդունվել է ի գիտություն:

	3. ՀՀ արտաքին գործերի նախարարություն
	  10.06.2022
1111/25767-22

	«Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական միության անդամ պետությունների միջև ներմուծման մաքսատուրքերի գումարների փոխանցման մասով փոփոխություններ կատարելու մասին» արձանագրության (այսուհետ՝ Արձանագրություն) նախագիծը քննարկվել է Եվրասիական տնտեսական բարձրագույն խորհրդի 2022թ․ մայիսի 27-ի նիստի շրջանակներում։
Արձանագրության նախագծով նախատեսվում է փոփոխություններ կատարել «Եվրասիական տնտեսական միության մասին» 2014 թվականի մայիսի 29-ի պայմանագրի թիվ 5 հավելվածում՝ «Ներմուծման մաքսատուրքերի (համարժեք այլ տուրքերի, հարկերի և հավաքագրումների) գումարները հաշվեգրելու և բաշխելու, դրանք որպես եկամուտ անդամ պետությունների բյուջեներ փոխանցելու կարգի մասին» արձանագրության մեջ։
Մասնավորապես, անդամ պետությունների ազգային (կենտրոնական) բանկերին իրավունք է վերապահվում «Եվրասիական տնտեսական միության մասին» պայմանագրի թիվ 5 հավելվածի կիրարկման շրջանակներում կնքվող պայմանագրերում սահմանել, որ 2022թ. հունվարի 1-ից (2 տարին չգերազանցող ժամկետով) ԱՄՆ դոլարով հանդիպակաց պարտավորությունների գումարները կամ այդ պարտավորությունների չափերի միջև գումարների տարբերությունը կարող են փոխանցվել ինչպես ԱՄՆ դոլարով, այնպես էլ՝ ռուսական ռուբլով (ըստ ազգային (կենտրոնական) բանկի կողմից սահմանված ազգային արժույթների պաշտոնական փոխարժեքների):
Արձանագրության նախագիծը նաև նախատեսում է, որ 2022 թվականի հունվարի 1-ից մինչև Արձանագրության ուժի մեջ մտնելն անդամ պետությունների ազգային (կենտրոնական) բանկերի կողմից ներմուծման մաքսատուրքերը ԱՄՆ դոլարով փոխանցելու պարտավորությունների չկատարման կամ ոչ պատշաճ կատարման համար տույժեր չեն կիրառվում:
Ընդհանուր առմամբ, նախատեսվող փոփոխությունների նպատակն է՝ բարձրացնել անդամ պետությունների միջև ներմուծման մաքսատուրքերի գումարների հաշվեգրման ու բաշխման գործընթացի արդյունավետությունը։
Արձանագրության նախագիծը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Ելնելով վերոգրյալից և ղեկավարվելով «Միջազգային պայմանագրերի մասին» ՀՀ օրենքի 5-րդ և 7-րդ հոդվածների դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական միության անդամ պետությունների միջև ներմուծման մաքսատուրքերի գումարների փոխանցման մասով փոփոխություններ կատարելու մասին» արձանագրության ստորագրումը:
	Ընդունվել է  ի գիտություն: 


	4. ՀՀ տարածքային կառավարման և ենթակառուցվածքների նախարարության
	  09.06․2022
ԳՍ//14750-2022

	«Եվրասիական տնտեսական միության անդամ պետությունների միջև ներմուծման մաքսատուրքերի գումարների փոխանցման մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության  նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է  ի գիտություն: 









